
· Coñecer a orixe e instauración da Festa da Nena María.

· Valorar que todos temos algo que dar aos demais.
· Descubrir a imaxe de María como exemplo a seguir, ela ilumina o noso camiñar. 

Xoana de Lestonnac, sentiu a inspiración de presentar as súas alumnas a Deus, e poñelas baixo a protección da Virxe. 

Escolleu a data do 21 de Novembro para celebrar a PRESENTACIÓN DA VIRXE. No ano 1610 o día 21 de novembro celébrase por 1ª vez a  festa no Colexio de Burdeos.

Santa  Xoana de Lestonnac deixou establecido que se celebrase esta festa en todos os colexios e obras da Compañía de María.

 Símbolo: unha candea
Acéndese na clase e invítase aos alumnos  a que digan todo o que lles suxira. A continuación ler o conto e despois facer un diálogo. 

            Conto: O cego coa lámpada      
Hai xa unha morea  de anos,  nunha cidade  de Oriente,  unha noite un home camiñaba polas escuras rúas  levando unha lámpada de aceite acendida. A cidade era moi escura nas noites sen lúa como aquela. Atópase  cun amigo, este   mírao e  de pronto o recoñece.

Decátase de que é Tomás, o cego do pobo. Entón, dille: -¿Que fas Tomás, ti cego, cunha lámpada na  man? ¡Se ti  non ves!

Entón, Tomás, o cego,   respondeulle: - Eu  non levo a lámpada para ver o meu camiño. Eu coñezo a escuridade das rúas de memoria. Levo a luz para que os outros atopen o seu  camiño cando me vexan a min... Non só é importante a luz que me serve a min, senón tamén a que eu uso para que os outros poidan tamén servirse dela.

Que tipo de cegueira ten Tomás?
Que tipo de cegueiras temos ao noso redor?
Descobre as luces dos teus compañeiros e a túa propia. Enuméraas.

Cal é a luz que máis alumea na sociedade, na casa, na escola, na clase?

Pequena reflexión
Queremos agradecerlle a Deus todo o bo que puxo en nós . Algo que debemos cultivar e desenvolver cada día para nós e para os demais. 


A Eucaristía é unha invitación de Xesús a pasar pola vida dando o mellor de nós. Non debemos gardar o que temos, debemos compartilo cos demais. 
Lemos e comentamos o evanxeo: Ser sal e ser luz                  [image: image6.jpg]



(Mt 5, 13-16)
Vós  sodes o sal da terra. Pero se o sal perde o seu sabor, con que se vai salgar? 

Xa non serve para nada, senón para ser tirada e pisada polos homes. 
 Vós  sodes  a luz do mundo. Non se pode agochar unha cidade situada no cume dunha  montaña. 
E non se acende unha lámpada para metela debaixo dun caixón, senón que se pon sobre o candeeiro para que ilumine a todos os que están na casa. 
 Así debe brillar ante os ollos dos homes a luz que hai en vós, a fin de que eles vexan as súas boas obras e glorifiquen ao Pai que está no ceo.

TERCEIRA ACTIVIDADE: O evanxeo, Palabra que ilumina





SEGUNDA ACTIVIDADE: Comparte  o mellor de ti








PRIMEIRA ACTIVIDADE: Orixe da festa








LEMA: “Comparte a túa estrela”

